
MALTA

QORTI TAL-MAGISTRATI (MALTA)
BHALA QORTI TA' GUDIKATURA KRIMINALI

MAGISTRAT DR.
JACQUELINE PADOVANI

Seduta ta' I-24 ta' Settembru, 2008

Numru 707/2005

PULIZIJA
SPETTUR KEVIN J. FARRUGIA
VS
NORMAN CILIA LA CORTE

[I-Qorti,

Rat l|-imputazzjonijiet migjuba kontra I-imputat Norman
Cilia La Corte, iben Paul u Mary nee’ Spiteri, imwieled
Pieta’ nhar il-10 ta’ Settembru, 1970, residenti Nru.17,
Triq il-Miratur, Birgu, u detentur ta’ karta ta’ |-ldentita’ bin-
numru 402370(M).

[lli huwa akkuzat talli nhar it-23 ta’ Mejju, 2005 ghall-habta
tal-10:30 a.m. gewwa Studio 9 fi Trig San Pawl Naxxar u
finhawi ohra fdawn il-Gzejjer;

1). Volontarjament hassar, jew gharrag hwejjeg
haddiehor, mobbli jew immobbli, propjeta’ ghad-dannu ta’
Victor Petroni u ghan-nom ta’ V. Petroni imports Ltd.

Sutdio 9, ta’ Triq San Pawl, Naxxar liema hsara ma
taccedix il-hames mitt lira Maltin (Lm 500) imma tkun izjed
minn Lm50 u dan bi ksur tal-Artikolu 325(b) tal-Kapitlu 9
tal-Ligijiet ta’ Malta;

2). Volontarjament kiser il-bon ordni jew il-kwiet tal-
pubbliku b’ghajjat u glied u dan bi ksur ta’ I-Artikolu
338(dd);

3). Hebb kontra I-persuna ta’ Philip Petroni sabiex jingurja,
idejjagq jew jaghmel hsara lil din il-persuna, lil persuni ta’
gol-hanut Studio 9 jew lil haddiehor u dan bi ksur ta’ I-
Artikolu 339 (1) (d) tal-Kap.9 tal-Ligijiet ta’ Malta.

Semghet ix-xhieda bil-gurament;
Semghet l-ammissjoni ta’ I-imputat;

Semghet il-konferma ta’ I-istess amissjoni wara li l-imputat
inghata zmien ragonevoli ghal ripensament;

Rat id-dokumenti ezibiti |-atti kollha tal-kaz;
Semghet it-trattazzjoni tal-partijiet;
Ikkunsidrat:

llli x-xhieda kollha ta’ dan il-kaz turi illi l-imputat xtara
sufan minghand il-kwerelanti ghal prezz ta’ mija sitta u
disghin liri Maltin (Lm 196) liema sufan sfronda, ftit wara li
xtrah. llli ghaldagstant huwa acceda ghand il-kwerelanti,
mar ghas-sodisfazzjon u talab illi jinghata flusu lura izda |-
kumpanija |-kwerelanti, offritlu illi jaghzel bicca ghamara
ohra bl-istess prezz. Illi dan ma kienx accettabbli mill-
imputat. llli fsahhna ta’ mument gabad lampshade u
wettaq diversi hsarat fil-propjeta’ tal-kwerelanti (ara xhieda
tas-Surgent PS 226 Paul Bonanno, |-okkorrenza Dok.PS
u x-xhieda ta’ Victor Petroni). llli I-imputat ammetta I-
akkuzi kif dedotti u fil-mori tal-kawza hallas is-somma ta’
mija, sitta u hamsin liri Maltin (Lm 156) ghal hsara illi
wettaq, liema hlas gie konfermat minn Dr. David Farrugia
Sacco in rapprezentanza tas-socjeta’ kwerelanti.

[lli ghal dawn il-motivi, li fuq I-istess ammissjoni teighu, I-
Qorti ssib lill-imputat hati skond l-akkuza u wara |i rat
Artikoli 325(b), 338(dd), 339(1)(d) tal-Kap.9 tal-Ligijiet ta’
Malta, Artikolu 22 tal-Kap.446 tal-Ligijiet ta’ Malta, tillibera
lill-imputat bil-kondizzjoni li ma jaghmilx reat iehor fi zmien
sena.

Din il-Piena giet akkordata wara li I-Qorti hadet in
konsiderazzjoni |-fedina penali nadifa ta’ I-imputat, |-
ammissjoni tieghu, I-hlas tal-pendenzi kollha generati
f'dan il-kaz u |-fatti spece ta’ dan il-kaz fejn jidher illi kien
hemm element minuri ta’ provokazzjoni.

< Sentenza Finali >

